
 Хурметли окъуучула!
2012жылны экинчи жарымына жа-

зылыу кампания бардырылады.
Сиз «Заман» газетге связьны 

къайсы почта бёлюмюнде да жа-
зылыргъа боллукъсуз. Алты айгъа 
жазылыуну багъасы, аны чертирге 
сюебиз, тюрленмегенди, алгъынн-
гылай къалгъанды - 356 сом 10 ка-
пек.

Ахыры 2-чи бетдеди.

Къурау комитет

Бу кюнледе КъМКъУ-ну педа-
гогика колледжинде СКФО-ну 
бла ЮФО-ну педагогика кол-
леджлерини директорларыны 
орунбасарларыны семинар-
кенгешлери болгъанды. Ол 
билим бериуде  жангы стан-
дартла хайырланып башланн-
ган кезиуде анга тийишлиликде 
программаны эм методика бла 
жалчытыу ишни къалай къурар-
гъа кереклилигине аталгъанды.

Кенгешни ача, СКФО-ну пед-
колледжлерини директорла-
рыны советини председатели,  
КъМКъУ-ну педколледжини 
директору Байчеккуланы Нина 
семинаргъа къатышыргъа Че-
ченден, Калмукъдан, Къара-
чай-Черкесден, Дагъыстандан, 
Инг ушетиядан, Ставрополь 
крайдан, Владикавказдан кел-
ген къонакълагъа ыразылыгъ-
ын билдиргенди. Бюгюннгю 
тюбешиуюбюз  магъаналы да, 
кёп соруу да чыгъаргъан  про-
блемаланы ачыкъларгъа болу-
шуруна ийнанырчады, дегенди.

 Педколледжинден делега-
ция 26 -чы апрельде Влади-
кавказдагъы педколледжге 
баргъанын билдирип, анда 
кёрген педагогика практика-
дан, суратлау искусстводан бла 
музыкадан кёрмючлери бек 
аламат болгъанларын белгиле-

Нальчикде «Эльбрус» са-
наторийде биринчи июньдан 
тебиреп «Халкъла аралы кели-
шиулюк - миллетлени  айныула-
рыны мурдоруду» башламчы-
лыкъ бла «Согласие» деген кёп 
миллетлени келечилеринден 
къуралгъан сабий лагерьни 
биринчи кезиую ишлеп теби-
регенди.

Аны КъМР-ни Дин управлени-
ясы бла КъМР-ни Жамауат эм 
дин организацияланы ишлери 
жаны бла къырал комитети 
бирге келишип  къурагъанды-
ла. «Согласие» лагерьде тур-
гъанлагъа деп энчи програм-
ма жарашдырылгъанды, анга 
семинар-тренингле, «тёгерек 
столла», жамауатны, динни 

Элбрус районну «Салам» бла «Элбрус» са-
бий тепсеу ансамбльлери кеслерини, Къабар-
ты – Малкъарны атларын дагъыда бир кере 
айтдыргъандыла. Волгоградда бардырылгъан 
«Траектория танца» атлы битеуроссей фестиваль 
эришиуде ала биринчи тёрт жерни, Гран – прини 
да алгъандыла.     

Волгоградны музыка театрыны сахнасында 
700-ден артыкъ тепсеучю эришгендиле, ала 40 
ансамбльни солистлери эдиле. Артистлени жыл 
санлары алтыдан жыйырма экиге дери жетгенди. 
Коллективле кёп тюрлю жанрда кёргюзтгендиле 
фахмуларын: классикада, орус халкъ тепсеуде, 
халкъ тепсеуню бюгюннгю кюннге келишдир-
генде, сабий эм эстрада тепсеуледе. Жюрини 
санына уа Москвадан бла Саратовдан келген 
хореографла, балетмейстерле киргендиле.

Эришиуню ахыр туруна ётер ючюн, къаты 
кюреш баргъанды. Бизни ансамбльле Алла Ду-
хованы белгили балети бла эришгендиле. Жур-
тубайланы Назирни бла Тебуланы Маилны аякъ 
бармакълада баргъанлары, таулу тепсеулени 
ариулукълары  жюрини сансыз къоймагъанды-
ла. Анга башчылыкъ этген Санкт – Петербургну 
Мариинский театрыны прима - балеринасы 
Евгения Образцова да жаш тепсеучюлени бек 
жаратханды. Алай бла, фестивальда биринчи 
тёрт жер, Гран – при да «Салам» бла «Элбрус» 
ансамбльлеге жетгендиле. 

Алагъа башчылыкъ этип тургъанла Будайланы 
Руслан бла КъМР-ни Культурасыны сыйлы къул-
лукъчусу Къудайланы Мухтар бир ненча фахмулу 
тёлю ёсдюрюп келедиле. Ансамбльле дайым да 

КъМР-ни Парламентинде «Къа-
барты-Малкъар Республика-
да билим бериуню бла илмуну 
экономиканы инновациялы ай-
ныууну бек керекли амалын-
ча бирикдириу» деген темагъа 
илму-практика конференция 
бардырылгъанды. Аны КъМР-ни 
Жамауат палатасы эмда законла 
чыгъарыучу органны профильли 
комитетлери къурагъандыла. 
Анга вузланы, илму-излем ин-
ститутланы, жамауат организа-
цияланы да келечилери къатыш-
хандыла.

Конференцияны ача, КъМР-ни 
Жамауат палатасыны предсе-
дателини орунбасары Людмила 
Федченко РФ-ни Илмуну бла 
инновацияланы айнытыуну 2015 
жылгъа дери жарашдырылгъан 
стратегиясында билим бериуню 
эм илмуну ишлерин жангыча къу-
рау баш магъаналы борчладан 
бирича белгиленнгенин айырып 
айтханды. «Илмуну бла билим 
бериуню бирикдириуге шёндю 
алай уллу эс бурулгъаны бошдан 
тюйюлдю. Ол Россейде бек алгъа 
тамамланылыргъа керек болгъан 
жумушладан бириди»,-дегенди.

Парламентни Председатели Че-
ченланы Ануар, конференцияда 
кётюрюлген проблема бек магъ-
аналы болгъанын чертип, илмуну 

Илму бла билим бериу бир 
бирсиз болаллыкъ тюйюлдюле

Жомакъгъа тюшюу
Бахсан районда чекленнген жу-

уаплылыгъы болгъан «Агро-Ком» 
обществону теплицаларына  бар-
гъан адам кесин жомакъгъа тюшген 
сунарыкъды. Топуракъ жокъ, поми-
дорла уа, жокку-жокку болуп, тагъ-
ылып турадыла. «Тахта кёгетлени 
гидропон амалла бла ёсдюрюу ма 

айтханды. Ишлеген а Францияны 
«Ришель» фирмасы этгенди. Жангы 
технологияланы хайырланыу бир 
квадрат метр жерден  45-50 кило-
граммгъа дери томат эмда аллай 
бир  наша алыргъа онг береди.

Былайда эки зат эсге алыннган-
ды. Биринчиден,бизни алыучуланы  
тёгерек помидорланы бла артыкъ 
узун  болмагъан нашаланы сюй-
генлериди. Экинчиден а,  аланы 
бир жерден башха жерге ташыргъа 
женгил болурча этиудю.

-Европада быллай проектде бел-
гиленнген ишлени тамамлар ючюн,  
бек азындан, он-онбеш жыл керек 
эди,-дейди  Игорь Ерижоков. - Биз 
а юч-тёрт жылны ичинде мюлк 
къурагъанбыз. Комплексни ишлеу 
бла чекленип къалмай, битеу ком-
муникацияланы да: электро, газ 
ызла  тартханбыз, жерден суу да 
чыгъаргъанбыз.

Сёзсюз, республикалы властьла-
ны жанындан болушлукъ болмаса 
эди, аллай  затны этген тынч тюйюл 
эди. Бизни бу ишибизде  республи-
каны Президенти Арсен Каноков, 
КъМР-ни эл мюлкюню министри 
Тембулат Эркенов, Бахсан районну 
ол заманда администрациясыны 
башчысы  Альберт Каздохов да бек 
болушхандыла.

Энди бийик качестволу, конкурен-
циягъа чыдамлы, экология жаны 
бла таза, не къаты излемлеге да 
келишген продукция чыгъарабыз.

бла билим бериуню бирикдириу 
саулай къыралны, ол санда бизни 
республиканы да, экономикасын 
терк окъуна кётюрюуге жол ачха-
нын белгилегенди. «Бусагъатда 
къыралда илмуну бла билим 
бериуню онглары тийишлисича 
хайырланылмайдыла»,-дегенди 
ол. Аны сылтауу, спикер акъыл 
этгенден, аланы бирикдириу-
ню къыйматлы право мурдору, 
хайырлы экономика амаллары 
алыкъа къуралмагъанларында-
ды.

Ол айтханыча, шёндю  аллай 
интеграцияны юсюнден жаланда 
«Илмуну эмда  къырал илму-тех-
ника политиканы юсюнден» 1996 
жылда 23-чю августда чыгъарыл-
гъан 127-ФЗ номерли Федераль-
ный законда сагъынылады.  2007 
жылда уа «Вуздан сора  бийик 
профессионал билим алыуну 
юсюнден» 1996 жылда 22-чи ав-
густда чыгъарылгъан 125-ФЗ 
номерли Федеральный законнга 
тюзетиуле кийирилген эдиле. 
Алагъа кёре, билим бериу учреж-
денияла эмда илму организация-
ла  хайырлы башламчылыкъланы 
жашауда бардырыр муратда 
кадрларын, ырысхы онгларын да 
бирикдирирге боллукъдула.  

Жетишим

Жюрини тамашагъа къалдыргъандыла

Ахыры 2-чи бетдеди.

келечилери бла тюбешиуле, 
спорт эришиуле эм Къабарты-
Малкъарны ариу жерлерине 
экскурсияла киредиле. Сау айны 
ичинде республиканы битеу рай-
онларындан бла шахарларындан 
жыйылгъан  лагерьде эллиден 
аслам сабий солурукъдула.

Бу ишни къурагъанланы баш 
борчлары - тюрлю-тюрлю культу-
ралары  болгъанланы араларын-
да бирликни, келишиулюкню, 
жарашыулукъну  эм ариу халла-
ны  айнытыуду, деп билдирген-
диле КъМР-ни Жамауат эм дин 
организацияланы ишлери жаны 
бла къырал комитетни пресс-
службасындан.

Бизни корр.

генди. Ол тюбешиуню къураугъа  
къыйын салгъан Владикавказны 
педколледжини директоруну 
орунбасары Людмила Битое-
ваны ыразылыкъ къагъыт бла 
саугъалагъанды.

Андан сора Нина Харуновна 
сёзню КъМКъУ-ну орта про-
фессионал билим берген управ-
лениясыны таматасы, филоло-
гия илмуланы доктору Татьяна  
Шимаховагъа бергенди.  Ол  
кесини сёзюнде шёндю кёп 
вуз «колледж-вуз» модельге 
кёче баргъанларын, бизни уни-
вериситет бла педколедж ол 
жаны бла  ишлегенлерин бил-
диргенди. Болсада, хар тюрлю 
модельдеча, аны да кесини иги 
эм чийсил жерлери болгъанын 
да чертгенди.

Т. Шомахова ана тиллеге, 
аланы шёндюгю билим бериуде 
жерлерине да университетде 
энчи магъана берилгенин да 
айтханды. Окъуу юйде студент-
ни кеси аллына ишлеуюне – ол 
аудиториядамы огъесе андан 
тышындамы бардырыла ды, 
башха тюйюлдю - уллу кёллюлюк 
этерге жарамазлыгъын ангылат-
ханды. Алай бла дистанциялы 
билим бериу да аягъы юсюне 
тура башлагъанын билдиргенди.

Педагогика колледжле
бирлешиуню жолун сайлагъандыла

Агропромышленность комплекс

Помидорларыбыз эмда
нашаларыбыз тышындан 
келгенледен къайда игидиле

Жай солуу

Терен программагъа кёре

Ахыры 2-чи бетдеди.

Теплицаны директору 
Игорь Ерижоков.

Паоло Баттистель.

4-чю июньда, малкъар халкъ-
ны закий поэти Къулийланы 
Къайсынны жашаудан кетген 
кюнюнде жамауат, алгъа аны 
атын жюрютген проспектдеги 
эсгертмесине келип, гюлле 
са лып,  назмуларын окъуп, 
юйю-музейине андан сора ба-
рыучуду. Бу жол Нальчикдеги 
эсгертмени тёгерегинде ремонт 
ишле бардырылгъанлары ючюн 
жумушла бары да Чегемде бол-
гъандыла. 

Ары КъМР-ни Парламентини 
депутатлары, Чегем районну 
жер-жерли самоуправленияны 
Советини таматасы Хасанш 

Аны аты, чыгъармалары да
махтау бла айтылып турлукъдула

на киргенде, поэтни бир кишиге 
ушамагъан ауазын, ол кеси на-
змуларын окъугъанын эшитирге 
боллукъ эди. Мындан жыйырма 
жети жыл алгъа жашаудан кет-
ген Къайсын сёзню магъанасын 

ангылагъан, анга хурмет этген 
адамны биргесине болгъанына 
тюшюнесе. Мында сёлешген-
лени хар бири да поэтни на-
змуларын окъугъанлары бла 
аны ёмюрлюк философиядан 
толу тизгинлери, сыфаты эси-
бизден кетмегенлерин ачыкъ-
лайдыла. Бюгюн да ала, нарт 
сёзле кибик, хар кюнюбюзню 
да тийишли жашагъан тынч 
болмагъанына тюшюндюрген-
лей турадыла. 

Хар замандача, назмучуну 
акъ мермерден ишленнген эс-
гертмесине гюлле салгъандан 
сора жыйылыуну юй-музейни 
директору Къулийланы Фатима 
ачханды. Ол алгъа микрофонн-
га Хасанш Одижевни чакъыр-
гъанды. Ол Къулий улу аланы 
жерлеринде туугъаны бла ёх-
темленнгенин билдиргенди. 
Поэтни уллу жазыучулагъа тенг 
этип, аны чыгъармалары жаш 
тёлюню юйретиуде бай хазна 
болгъанларын айтханды. Бю-
гюн, Къайсынны кесин эсгерип 
къоймай, ахшы ишлерин да 
унутмайбыз, дегенди Одижев.

Ахыры 2-чи бетдеди.

«Хорлам» къурау комитетни 
жыйылыуунда ёсюп келген тё-
люню патриот ниетлеге юйрети-
уню вопрослары сюзюлгендиле. 
Анга КъМР-ни Правительствосу-
ну Председателини орунбасары 
Тембулат Эркенов башчылыкъ 
этгенди. Кенгешге жууаплы 
министерстволаны бла ведом-
стволаны къуллукъчулары, жа-
мауат эм дин организацияланы 
келечилери къатышхандыла. 

Жыйылыуда былтыр респу-
бликада жаш адамланы патриот 
ниетлеге юйретиу жаны  бла 
къаллай иш бардырылгъаны, 
районлада бла шахарлада бу 
жаны бла программаланы жа-
рашдырыу ха лы, «Хорлам» 
битеуроссей къурау комитетни 
протокол оноулары къалай тол-
турулгъанлары  сюзюлгендиле. 

Къабарты-Малкъарда жаш тё-
люню патриот ниетлеге юйретиу 
жаны бла иш къалай къуралгъа-
ныны юсюнден Жамауат эм дин 
организацияланы ишлери жаны  
бла къырал комитетни башчысы 
Борис Паштов  доклад этгенди. 
Ол айтханнга кёре, бу жаны 
бла эки   программа барды, 
ол санда «2011-2015 жыллада 
РФ-де гражданланы патриот 
ниетлеге юйретиу» деген феде-
ральный эмда «2010-2015 жыл-
лада КъМР-де патриот ниетлеге  
эмда аскерге дери жыл санда 
жашланы  аскер усталыкъгъа 
юйретиу» деген республикалы 
программала.

Аланы чеклеринде былтыр 
1,6 минг акция бардырылгъан-
ды, алагъа 200 мингнге жууукъ 

Патриотланы ёсдюрюу -
система халда

адам къатышханды. «Алада  
ачыкъланнганыча, республикада 
жамауат организацияла, власть 
органла да патриот ниетлеге 
юйретиу ишни система халда 
бардырадыла», - дегенди Борис 
Паштов.

Кенгешде патриот ниетлеге 
юйретиу жаны бла муниципаль-
ный программаланы Терк, Май 
эм Элбрус районла жарашдыр-
гъанлары белгили болгъанды. 
Башхалада уа   школлада бар-
дырылгъан иш бла чекленип 
къалгъандыла. 

Жыйылыугъа къатышханла 
былтыр бу магъаналы иш тий-
ишли даража да къура лгъа-
нын чертгендиле. ДОСААФ-ны 
КъМР-де регион бёлюмюню 
башчысы Хусен Мацухов оюм 
этгенден а, ол жаны бла про-
граммаланы  жамауат органи-
зацияла  да  жарашдырыргъа 
боллукъ эдиле. КъМР-ни килиса-
ларыны благочинныйи Валентин 
Бобылев а школчуланы Уллу Ата 
журт уруш баргъан жерле, аскер  
махтаулукъну шахарлары бла 
шагъырейлендириу тёрелени 
жангыртыуну хайырлыгъы са-
нагъанды. 

Тембулат Эркенов, кенгешни 
итогларын чыгъара, перестрой-
каны  хатасындан къырал идео-
логия тас болгъанына жарсыгъ-
анды. Ол  министерстволаны бла 
ведомстволаны къуллукъчулары-
на этилген эсгертиулени сюзерге, 
келир жыйылыуда уа ала къалай 
тамамланнганларыны юсюнден 
билдирирге оноу этгенди.

ТИКАЛАНЫ Фатима.

Одижев, республикада Адамны 
эркинликле жаны бла упол-
номоченныйи Зумакъулланы 
Борис, Черек районну келечи-
лери, жазыучула, поэтни жууукъ 
- ахлулары, башха къонакъла, 
поэзияны сюйгенле да келген 
эдиле.

Къулий улуну юйюню арбазы-

Зумакъулланы Борис
сёлешеди.

Поэтни эсгертмесине 
гюлле саладыла.

халкъла аралы, битеуроссей, регион даражалы 
эришиуледен да биринчи жерлени алып къай-
тадыла.

Алиса ТАРИМ.
Элбрус районну администрациясыны

пресс-службасы.

3 бет 3 бет 4 бет

«Тёгерекни тазалыкъда тутуу - 
чынтты культураны белгисиди»

Жангылыргъа 
эркинликсиз

Жарым 
ёмюр - бирге

Ангылашынмагъан 
артрит

4 бет

буду»,-дейди предприятияны гене-
ральный директору Игорь Ерижоков, 
бизге мюлкню кёргюзте.

Ол айтханыча,гидропон аппарат 
ишлегенли тёртюнчю жыл барады. 
Бюгюнлюкде аллай амал бла эки 
теплица ишлейди. Алада нашала, 
томатла ёсдюрюледиле. Мындан 
ары планлары уа производство 
жерлени  70 гектаргъа дери кенгер-
тиргеди. Мында оборудование да 
тыш къыраллада  белгили фирмала 
чыгъаргъанладыла.

-Теплицаланы биринчи кесегин 
Италияны «Лукини» фирмасы бла 
бирге ишлегенбиз. Специалистлени  
да ма ол къыралгъа жиберип  юйрет-
генбиз. Теплицалада тахта кёгетлени 
ёсдюрюуню толу технологиясын 
тынгылы билирге керек эди, аны 
себепли юйретиу да битимни ёсю-
уюню кезиулерине кёре бардырыла 
эди,-дегенди мюлкню таматасы.

Ол бу жангы проектге финанс 
болушлукъну Россейни Сбербанкы 
этгенин, теплицаланы экинчи кесе-
гине да ахчаны ол бергенин айырып 

Кёрмючле

Жангылыргъа эркинликсиз
Республика лы клиника 

больницаны лаборатори-
ясыны таматасыны юсюнден 
жазарымы ол анализлерин 
этген бир ненча адам ти-
легендиле. Шалушка элде 
жашагъан Габаланы Кезибан 
а ол тиширыуну адамлыкъ 
шартыны юсюнден кёп ариу 
сёз да айтханды. 

Саусузла аллай уллу махтау 
салгъан, ол къаллай тиши-
рыу болур деп мен клиника 
больницаны лаборатория-
сына барама. Артыкъ уллу 
болмагъан,  жарыкъ, тиз-
гинли кабинетде  ёсюмлю,  
къарачач тиширыу олтуруп,  
къагъытлагъа уллу эс буруп 
къарай эди. 

«Кечгинлик, манга Созайла-
ны Мариям керек эди», - деп 
соргъанымда, ол: «Менме, 
тынгылайма, не жумушугъуз 
барды?»-деп, олтуруп тургъан 
жеринден ёрге турады. Мен 
а: «Танышыргъа келгенме». 
Бир ненча адам, бир бирге ал 
бермей, махтагъандыла. Сени 
юсюнгден газетге  жазарымы 
да тилегендиле»,- дегенимде, 
ышарып: «А ллай бир мен 
алагъа не ахшылыкъ этген-
ме?»- деди. Экибиз да олту-
руп, тынгылы ушакъ этдик.

Жаппуланы Солтан-Ха-
митни къызы Созайла-

ны Мариямгъа ол лаборатори-
яда ишлеген бир ненча жылны 
ичинде жюрек ыразылыкъ-
ларын билдирген адамланы 
саны бек кёпдю. Ол бери 1984 
жылда келгенди. Урунуу стажы 
уа отуз беш жылдан атлагъ-
анды. Чинг алгъа таулу къыз 
медицина училищени къызыл 
дипломгъа бошап, республи-
каны эндокринология диспан-
серинде медсестра болады. 
Артда уа, Къабарты-Малкъар 
къырал университетни биоло-
гия бёлюмюнде заочно окъуй, 
Тырныауузну больницасыны 
хирургия бёлюмюнде ишлей-

ди. Клиника больницада уа 
врач-лаборант эди. 

Борчун тынгылы толт ур-
гъан, бийик билимли спе-

циалистни  2008 жылда лабо-
раториягъа таматагъа салады-
ла. Бусагъатда аны къолунда 
къыркъ эки адам ишлейди. 
Мариям бир заманда да  уллу 
кёллюлюк этмегенди, бусагъ-
атда уа бютюнда. Ол барындан  
да алгъа келир, ашыгъып да  
кетмез. 

-Лаборантларыбыз - медсе-
страларыбыз сагъат сегизге 
угъай, андан иги да эртте-
ракъ келедиле. Ала саусузла 
эрттенликде ауузланнгынчы, 
аланы анализлерин алыргъа. 
Аны ючюн а  хар кереклери да 
жыйышдырылып, хазыр болуп 
турургъа тийишлиди. Мен да 
бирсиле да  юйренип къалгъан-
быз, танг белги бергенлей, бери 
жетерге,-дейди Мариям. 

Былайда ол бир кесек жашы-
рыракъ этеди. Нек дегенде кеси 
да лаборант болгъанда, эртте 
келиучю эди. Артда уа бары 
да андан юйреннгендиле ишге  
жууаплы къараргъа. Больница-

да кюн сайын  500-700 анализ 
этиледи. Ала уа кёп тюрлю 
ауруу бла байламлыдыла.

-Сиз тинтген  анализлени 
тюзлюгю уа къаллай бир про-
цент болады деген сорууума 
Мариям бир юлгю келтиреди: 
«Бир жаш бизге да берип 
анализлерин, биз этген за-
ключенияны да къолуна алып, 
Германиягъа элтгенди.  Алада 
болгъан аппаратураны эсге 
алып айтсакъ, башхалыгъы 
жаланда бир единица бол-
гъанды. Ол а бек иги кёрюм-
дюдю.

Лабораторияны таматасы 
бир заманда да ауазын 

кётюрмейди. Къууанчларында, 
бушууларында да коллегалары 
бла биргеди. Алай иш да кеси 
жеринде, шуёхлукъ да энчи 
болургъа керекди. Ол аны 
бир заманда да унутмайды. 

Кёргюзтмей, юйретмей, ол 
аладан бир зат да сурамайды. 
Лаборантланы жумушлары 
къыйынды, алай эригиулю да 
тюйюлдюле. 

Мариям кесини коллективи, 
больницаны онсегиз бёлюмюн-
де саусузла ючюн да жууаплы-
ды. Андан сора да, мында экс-
тренный лаборатория барды. 
Аны борчлары да тынч тюй-
юлдюле. Мында ишлегенлени  
хатасындан анализле тапсыз 
неда терс этилгендиле, кечигип 
келгендиле деп, бир кере да  
тырман  этилмегенди. 

Андан сора да, ол  Республи-
каны Саулукъ сакълау мини-
стерствосуну  штатда болмагъ-
ан  лаборанты-специалистиди. 
«Аны ючюн тутхан жумушуму 
тамамлайым деп угъай, жю-
регинг ыразы болурча этерге 
керекди. Ишим къууандырмай 
эсе, мен ахшы зат тындыр-
гъанма деяллыкъ тюйюлме»,- 
дейди. 

Ол баш иеси  Алим бла юч 
сабий ёсдюргендиле. Ала бу-
сагъатда бары да студентле-

Солдан онгнга: Огъары Малкъарда школну директору Атабийланы 
Галина бла преподаватель Мисирланы Сакинат.

Саугъаланнган сабийлени къаууму.

Белгили художник эм педагог 
А.Л. Ткаченкону атын жюрютген 
Къабарты-Малкъарны суратлау 
искусстволарыны музейинде 
тюнене Шимал Кавказны жаш 
художниклерини арасында IV 
кёрмюч-эришиу башланнган-
ды. Ол Ткаченкону хурметине 
аталгъанды.  Анга къоншу 
республикаладан, крайладан 
келтирилген суратчыланы иш-
лери къатышхандыла.

Музейге кирген олсагъат сезе-
рик эди андагъы байрам халны. 
Сабийле, тюрлю – тюрлю шар-
ланы къолларында ойната, жа-
рыкъ ышара, алай тюбегендиле 
къонакълагъа. Аланы санында 
белгили художник Акъкъызланы 
Сияраны юч туудугъун да кёрюрге 
боллукъ эди. Ала, залланы бир 
биринден ёте, суратлагъа къарап 
чыкъгъандыла. 

Искусствовед Нелли Сундукова 
уа: «Бу ариулукъгъа бир къа-
ра, къалай тап кёргюзтгенди бу 
адамланы барын да», -деп, кеси 
жаратхан «Осенняя ярмарка» де-
ген Диана Телегинаны суратыны 
къатында кёп сюелди. Музейни 
хар залында айланып, алай айт-
магъан хазна къараучу жокъ эди. 

Керти да хунерлиле

Сабийлени дуниялары башхады: 
жарыкъ тюрсюнле, мамырлыкъ 
жашау, насыплы юйюр, жомакъ-
ланы, нарт эпосну жигитлери, 
натюрмортла, табийгъатны тама-
шалыгъы, жылны кезиулери – хар 
бирин да кёребиз мында. Жуму-
шакъ быстырладан, журунладан, 
халыладан, инжиледен этилгенле, 
скульптура, графика ишле.

Ткаченко атлы кёрмюч-эри-
шиуню баш борчу - сабийлеге 
художестволу билимни бериуню 

Юйретиу ишде бек хайырлы

Россейде экологну кюнюн 
белгилегенлери бла бай-
ламлы Къабарты-Малкъар 
Республикада табийгъат-
ны хайырланыу сферада 
надзорлукъ этиу жаны бла 
федеральный службаны 
управлениясыны тамата-
сы Асанланы Зейтун бла 
ушакъ этгенбиз. 

- Арт жыллада къыралда 

экологиягъа аслам эс буру-

лады, ол теманы эсге алмай,   

уллу проект неда  гитче иш 

окъуна этиле болмаз. Бюгюн-

люкде  ведомствогъа къал-

лай борчла салыннгандыла?

- Управление РФ-ни Табийгъ-

ат байлыкъла эмда экология 

министерствосуну бойсунуууна 

киреди. Аны бла байламлы 

бизни боюнубузгъа салыннган 

борчланы кёбюсю  прави-

тельствону бегимине тийиш-

лиликде республикада бол-

гъан федеральный объектлеге 

экология  эм геология жаны 

бла контороль этиуню бар-

дырыуду. Геология контроль 

неди десегиз, юридический эм 

физический лицола табийгъат 

байлыкъны хайырланнганда, 

тюрлю-тюрлю ишлени тохташ-

дырылгъан мардалагъа кёре 

къудуретге заран келтирмей 

бардырыргъа тийишлидиле. 

Дагъыда биз сууда болгъан 

битеу байлыкълагъа контроль 

этебиз. Сёз ючюн, республика-

да болгъан черек эм башха су-

ула кёбюсюнде федеральный 

иеликдедиле.  

Къыралны башчысыны буй-

ругъуна  эм башда сагъыныл-

гъан министерстводан келген 

документге кёре, биз энди 

жер-жерли администрацияла 

белгиленмеген жерлеге кир-

кипчик жыйылгъан эсе, ол 

территорияланы тап халгъа 

келтириу бла байламлы кон-

троль этиуню бардырабыз.

-Аллай проблемаланы та-

мамлау шёндю магъаналы 

жерни алады, аны юсюнден 

власть органлада тохтамагъ-

анлай айтып турадыла.  Алай 

багуш тёбеле кёбейе барады-

ла. Алагъа  не амал?

-Кёпле  алай сунадыла, биз-

ни борчубуз ол сиз айтхан 

багушла болгъан жерледе 

жер-жерли администрация-

лагъа, организациялагъа неда 

предприятиялагъа тазир салыу 

бла бошалады деп. Ол алай 

КъМР-ни Миллет библио-
текасыны окъуу залында, 
Сабийлени халкъла аралы 
къоруулау кюнюне жорала-
нып, кёрмюч ачылгъанды. 
Бёлюмню таматасы Зарема 
Секрекова айтханнга кёре, 
ала аны дагъыда ата-ана-
лагъа, педагоглагъа, балала 
бла ишлегенлени барына да 
атайдыла. Мында алимле, 
психологла жарашдыргъан 
китапла асламдыла. 

Мындагъы чыгъармаланы ат-
ларын санасакъ окъуна,  та-
мамды быланы магъаналарына 
тюшюнюрге: «Поверь в своё 
дитя», «Дети дома», «Диалог 
с ребёнком», «Ошибка родите-
лей», «Разговор с матерью» эм 
башхала. Кёресиз да, кёрмюч-
ню къурагъанла абаданланы 
сабийлеге сакъ болургъа чакъ-
ырадыла, аланы эслерини, жыл 
санларыны энчиликлерин эсге 
алып, алай тюрлю юйретирге, 
сёлеширге кереклилигине баям-
лайдыла. 

Арт заманда башында айтыл-
гъан проблема бизни къыралда 
бютюнда уллу жерни алады. 
Юйсюз къалгъанла, аталары-
аналары къараргъа унамай, 
сабий юйледе, интернатлада 

Лариса Нанова окъуучуланы кёрмюч бла шагъырейлендиреди.

«Тёгерекни тазалыкъда тутуу - ол 
чынтты культураны белгисиди»

тюйюлдю. Сёз ючюн, биз 

бир биригиуге неда админи-

страциягъа тазир сала эсек, 

ол сумманы багъасына сиз 

кесигиз   кир-кипчик жыйыл-

гъан жерни тазалагъыз деп  

къаты сурайбыз. 

Инспекторларыбыз хар 

затны суратха аладыла, арт-

да биз айтхан кемчиликлени 

кетерген эселе, къарайбыз. 

Къысхасы, ишибиз тазирле-

ни салыу болуп къалмай-

ды. Баш борчубуз - ол биз 

белгилеген кемчиликлени 

тийишли органлагъа айтып 

кетертиудю. 

Сёз  ючюн,  ол  башда 

сагъынылгъан документ-

ге тийишлиликде тинтиу 

этип башлагъанлы биз бир 

миллион  сомгъа жууукъ 

тазир салгъанбыз. Ол ахча, 

айтханымча, толусунлай кир-

кипчикни тазалау бла байламлы 

этилген ишлеге къоратылгъан-

ды. Ол шёндю жюрюген фе-

деральный законнга чюйрелик 

этмейди.

Федеральный структурабыз  

табийгъатны хайырланыуда 

уугъа жюрюгенлеге контроль 

этиу жаны бла регионнга берген 

полномочияларына къарайбыз. 

Ол жумушну республикада Эл 

мюлк министерствода депар-

тамент бардырады, биз алагъа 

контрольлукъ этебиз. Дагъыда  

нормирование деген иш бла да 

кюрешебиз.

-Аны окъуучуларыбызгъа 

игирек  ангылатсагъыз  эди?

-Сёз ючюн,  хауагъа баргъан 

заранлы веществоланы марда-

ларын эсепге алабыз.  Къал-

гъан-къулгъан материалланы 

паспортларын тинтебиз, аланы 

сакъларгъа, жарашдырыргъа 

лицензияла беребиз. Андан 

сора да, федеральный объект-

лени экология экспертизаларын 

бардырабыз. Приэльбрусьяда 

миллет паркны, «Нальчик» ку-

рортну,  Бийик тау заповедникни 

территорияларына  да контроль-

лукъ этебиз.

Энтта да бир затны айтыргъа 

сюе эдим. Физический эм юри-

дический лицола  табийгъатха 

заран келтирип бир иш бардыра 

эселе, ала законнга тийишли-

ликде кеслери алларына ол 

тюшюрген заранларын къай-

тарыу бла байламлы план жа-

рашдырып, бизге  билдирирге 

керекдиле этген жумушларыны 

ёлчемлерин. Анга кёре уа, тех-

ника  отчёт къурап, табийгъатха 

быллай бир заранлы зат жибер-

генбиз деп, тёлеулени этерге 

борчлудула. 

Хар аллай иш бла кюрешген 

предприятие эсепге алынады, 

бузукълукъ болгъаны ачыкъ-

ланса, тазир салынады. Ол 

жаны бла республиканы Та-

бийгъат байлыкъла эм экология 

министерствосу бла байлам-

лыкъда ишлейбиз.

-Аны бла байламлы бир со-

руу. Сизни управленияны баш-

да сагъынылгъан республика-

лы министерствону ишинден 

башхалыгъын ангылатсагъыз 

эди.  

-  Биз контрольлукъ этген 

учрежденияланы, объектлени 

тизмесин толусунлай феде-

ральный министерство къабыл 

кёреди. Жер-жерли министер-

ство уа асламысында муници-

пальный къуралыула жараш-

дыргъан тизмеге кёре ишлейди. 

Министерство  эм прокуратура 

бла къаты байламлыкъдабыз, 

башха тюрлю жумушланы та-

мамлагъанлыкъгъа.  Къысхасы, 

барыбыз да республикада эко-

логия болум осалгъа кетмесин, 

иги жанына тюрленсин деп 

кюрешебиз, 

-Экология жаны бла респу-

бликада болум къалайды? 

Къайгъы этерча жерле бар-

мыдыла?

-Башха регионла бла тенглеш-

дирип  къарагъанда, бизде хал 

къайда игиди. Болумну тюзетир 

ючюн, кёп иш этиледи. Респу-

бликаны Правительствосу 

жыл сайын тазалыкъны 

сакълау бла байламлы эки-

айлыкъла бардырады. Ол 

кезиуледе кёп жерле ариу-

ланадыла, тап халгъа кел-

тириледиле. Бизде адамны 

саулугъуна заран тюшюрюп 

ишлеген предприятияла 

да хазна   жокъдула. Ала 

табийгъатха хата келтире 

эселе да, биз, айтханымча, 

контрольда тутабыз.

-Сиз сагъынып кетген 

проблеманы-кир кипчикни 

жыйгъан жерлени азайтыу  

эмда  багушлада жыйыл-

гъан затланы кюйдюрюу 

бла байламлы заводла 

ишленирикдиле деген ха-

пар эрттеден жюрюйдю. 

Алай ол проблема  жыл-

дан-жылгъа кёче барады?

-Тюз айтасыз. Аны бла бай-

ламлы республикада 2013-

2025 жыллагъа программа да 

жарашдырыла турады. Анга 

кёре кир-кипчикни жыйгъан, 

алгъан эм жарашдыргъан 

онбеш  полигон эм багушла-

ны кюйдюрген да  3 завод 

салынырыкъды. Алада ишле 

тохташдырылгъан мардалагъа 

кёре этилирге керекдиле. Ол 

программа толусунлай жаша-

уда бардырылса, шёндю бир 

бири ызындан жыйылгъан  

багуш тёбелени саны да азай-

ырыгъы баямды.

-Экологну кюню бла бай-

ламлы окъуучуларыбызгъа не 

айтыргъа сюесиз?

- Арт заманда тёгерекде та-

залыкъны сакълаугъа  адамла 

бир кесек сагъыракъ болуп 

башлагъандыла.   Алай бир-

бирледе жолланы, суу жагъ-

аланы жанларына тёгюлюп 

тургъан багушланы кёрсем, 

адам  улу алыкъа кесини ызын  

ариулай къоя билирге юйрен-

мегенди деген сагъышла эси-

ме келедиле. 

Биз не къадар кёп тазир 

салсакъ да, болум аны бла 

тюзеллик тюйюлдю. Адамла  

кеслери ангыларгъа, тазалыкъ-

да жашау этерге юйренирге 

керекдиле. Ол уллу культурады. 

Ансыз экология жаны бла хал-

ны, не бек къадалып кюрешсек 

да, иги жанына тюрлендирген 

къыйын боллукъду.

Ушакъны КЪОНАКЪЛАНЫ 

Хасан бардыргъанды.

кёрмюч тёрт номинацияда ба-
рады: графика, живопись, къол 
усталыкъ эм скульптура. 

Бу жол айырмалы болгъан-
ла, дипломладан сора да, ахча 
саугъала да алгъандыла: 1-чи 
жерге чыкъгъанла 10 минг сом, 
2-чи болгъанла 7 минг сом, 
3-чюле уа 5 минг сом. Сёзсюз, 
ол сабийлени мындан ары да 
кёллендирип, уллу жетишимлеге 
жетерге болушурукъду. Хорлагъ-
анланы саны кёпдю, аны себепли 

барын да санар амал жокъду, алай 
бир къауумун а айтайыкъ. 

Гитче къауумда К. Мукаэлян, 
С.Слезова, И.Машуков болгъанды-
ла биринчиле. Ортанчы къауумда 
была онглагъандыла: Э. Раждабо-
ва, А.Тарчоков, Д. Раджабова, Т. 
Эздеков. Таматалада Е. Пазова, 
Боташланы З., Д. Енжиевская, 
А.Расулова, Р.Кужев. Локияланы 
Алина уа ючюнчю жерге чыкъгъан-
ды. Ахча саугъаланы А. Ткаченкону 
юйюрю бергенин да белгилерге 
керекди.

Бу огъурлу адамны, фахмулу 
педагогну иши тохтамай барып тур-
гъанында, сёзсюз, аны юйюрюню 
къыйыны уллуду. Андрей Лукични 
юй бийчеси, къызы да, байрамгъа 
келип, эришиуде хорлагъанланы 
алгъышлагъандыла. Сабийлени 
биринчи жетишимлери эслеринде 
къаллыгъы да хакъды. 

Кёрмючде  Ткаченко уллу ишни 
башлап кетгенини, аны огъур-
лулугъуну юсюнден айтып, бу 
эришиуню кереклилигин да хар 
сёлешген чертгенди. Алгъа сабий-
лени байрамлары, хорламлары 
бла да республиканы Башчысыны 
кенгешчиси Уяналаны Аминат ал-
гъышлагъанды. КъМР-де сабийле-
ни эркинликлерин къоруулау жаны 
бла уполномоченный Светлана 
Огузова, жаш тёлюню ишлери 
жаны бла министр Султан Хажиро-
ко, асламлы информация органла 
жаны бла къырал комитетни баш-
чысы Мухадин Кумахов эм башхала 
да жаш художниклеге мындан ары 
да уллу жетишимле тежегендиле.

Саугъаланы уа алагъа Уяналаны 
Аминат бла Марина Ткаченко бер-
гендиле.

ёсгенле да бардыла. Анга закон 
а къалай тюрлю къарайды? Аны 
бла байламлы литература да эр-
кинди мында. Ана бла сабийни, 
юйюр бла сабийни араларында 
чыкъгъан гурушхалагъа жууап 
табаргъа болушадыла ала.

- Дагъыда, библиотекада иш-
легенлени сабийлерин, туудукъ-
ларын жыйып, 2-чи июньда 
байрам къурарыкъбыз. Клоунну 

да чакъырып, тюрлю-тюрлю оюн-
ла, викторинала боллукъдула. Хар 
келгеннге саугъа да берликбиз. 
Ахырында уа гитчелени, уллуланы 
да татлы ашарыкъладан толу теп-
сиге чакъырлыкъбыз, - дегенди 
Зарема Секрекова.

САРАККУЛАНЫ Асият. 
Суратланы автор бла 

МАМАЙЛАНЫ Алий 
алгъандыла.

Сабийлени халкъла аралы кю-
нюнде жандауурлукъ ишле бар-
дырыу бизни республикада ахшы 
тёреге айланнганды. КъМР-ни 
Жамауат палатасы да андан бир 
жанында къалмагъанды. Саулукъ 
сакълау, демография политика 
эмда экология жаны бла комис-
сияны башламчылыгъы бла аны 
членлери Сабий юйню жокълагъ-
андыла.  Алагъа артыкъда бек не 
зат керек болгъанын алгъадан 
окъуна билип, аш-азыкъ, гигиена 
керекле алып баргъандыла.

Къонакълагъа мында бек жа-
рыкъ тюбегендиле. Учрежденияны 
баш врачы Людмила Гусалова 
Сабий юйню эшиклери хар кимге 
да ачыкъ болгъанларын белги-
легенди. «Бизге школчула, сту-
дентле да келедиле. Энди уа сиз 
да жокъладыгъыз. Сау болугъуз 
къайгъыргъаныгъыз ючюн, халал-
лыгъыгъыз ючюн»,-дегенди ол.

КъМР-ни Жамауат палатасыны 
аппаратыны башчысы Татьяна 
Исаева бу учреждение респу-

Акция

Сансызлыкъгъа жер жокъду

бликаны сабийлерине дайым 
да къайгъыргъанлай турлугъун, 
аланы проблемаларын битеу ор-
ганлада да кётюрлюгюн айтханды. 
«Келир заманыбыз сабийледиле. 
Аны ангылагъан  педагогла, юй-
ретиучюле, медикле, социальный 
ишчиле да сау болсунла. Жюрек 
халаллыкълары, огъурлулукъ-

лары, тёзюмлюлюклери да алагъа 
ыспас этерчады»,-дегенди.

Къонакъла сабийле бла кёп заман-
ны тургъандыла, ала бла ойнагъан-
дыла, кете туруб а дагъыда къайтып 
келирге сёз бергендиле.

ЁЛМЕЗЛАНЫ Расул.
Жамауат палатаны 

пресс-службасы. 

диле. Тамата къызы Жамиля 
Москвада Къырал управле-
ние университетни бошап, 
аспирантурада окъуй турады, 
Элдар да  ол университетни 
информатика факультетини 
ючюнчю курсундады. Жаннета 
уа къыралны ара шахарында 
Сеченов атлы бирнчи меди-
цина университетни биринчи 
курсуну студентиди.

Къуш уясында нени кёр-
се, учханында аны этер» 

дегенлей,  Мариям да са-
бийлерине юлгю болгъанлай 
келеди. Аны бла бирге уа 
ишинде да жетишимлиди, хар 
не жаны бла да тизгинлиди. Ол 
затлагъа аны анасы Захират 
юйретгенди. Гитче заманында 
уа къызчыкъ илишан атаргъа 
бек  сюйгенди. Анга уа тамата 
къарындашларындан юйренн-
ген эди. Аланы жете баргъаны 
аскерде къуллукъ этерге ха-
зырланнганды.

Гитчелигинде, жашлыгъ-
ында да чыныкъгъаны аны 
артда жашауунда, ишинде да  
жарагъандыла. Ол Саулукъ 
сакълау министерствону гра-
моталары, бюсюреу къагъыт-
лары бла кёп кере саугъаланн-
ганды, «2010 жылны бек иги 
врачы» деген атха да тийишли 
болгъанды.  Аны ючюн а  ишге 
тинтиуню жангы амалын синг-
дирирге керек эди. 

Жаппуланы къыз «Сау-
лукъ сакълау миллет 

проектге кёре» социальный 
магъаналары болгъан ауру-
ула бла байламлы биохимия 
тинтиуле бардырыу  жаны бла 
кабинет ачады. Анда ёпкеле-
ри ауругъанланы, ишде ауруу 
тапханланы, дагъыда алагъа 
ушашланы анализлерин тинт-
гендиле. Медицинада кёп жыл 
махтаулу ишлегени  ючюн  2011 
жылда  анга «КъМР-ни сыйлы 
врачы» деген ат аталгъанды.

ХОЛАЛАНЫ Марзият. 
Суратны автор алгъанды.

«

игилендириу, фахмулу жаш ху-
дожниклени саугъалау, РФ-де 
культура эм искусство жаны бла 
билим бериуню Концепциясын 
жашауда бардырыуду. Эришиуню 
учредители КъМР-ни Культура 
министерствосуду. Анга къатыш-
ханла юч къауумгъа юлешинип, 

КъМР-ни прокуратурасында

Сакълыкъ

ЖАМАУАТ ОРГАНИЗАЦИЯЛАДА

Юйюр

Элли жыл мындан алда Бай-
даланы Батталны жашы Камал 
бла Жаппуланы Омарны къызы 
Шерипа, жашау жолларында бир 
бирин табып, юйюр къурайдыла. 
Бири Экинчи Чегемде райпода 
ишлей эди. Экинчи уа ол элде 
консерва заводда. 

Тойда Камалны анасы Маржан 
Шерипаны кёреди. Аны санын-
сыфатын, къармашып жумуш 
этип айланнганын жаратып, ол 
къызны келтир, келин эт, дейди. 
Алай бла ала бир юйюрлю бола-
дыла.

Жаш потребитель кооперация 
иш бла байламлы кёп айланыр-
гъа тюше эди. Эрттен бла эртте 
кетип, кече ортасында  къайта 
эди. Кёп жылланы райпону баш-
чысы болуп да  ишлегенди. Со-
вет потребитель кооперацияны 
отличнигиди, башха саугъалары 
да бардыла. 

Черек районну жер-жерли ад-
министрациясы школчуланы 
чыгъармачылыкъ фахмуларын 
айнытыр, аланы окъуугъа сейир-
лерин ёсдюрюр, хунерли окъуучу-
ланы ачыкълар муратда районну 
администрациясыны башчысыны 
саугъасына илму-излем эм чыгъ-
армачылыкъ ишлени конкурсун 
бардыргъанды.

Комиссия районну тогъуз шко-
лундан келген онсегиз ишге къа-
рагъанды. Ала кёп тюрлю те-
магъа кёре жазылгъан эдиле. Сёз 
ючюн, «Огъары Малкъарны къа-
лалары бла кешенелери», «Сото-
вый телефонланы электромагнит 
поляларыны адамны саулугъуна 
заранлары», «Ата-бабаланы жол-
лары бла Акъ-Къая-таугъа», «Ау-
шигерде жылы сууланы озгъан, 
шёндюгю, келир заманлары», 

Бешинчи ноябрьге дери адам-
ланы от ёчюлтюучюню харкюнлюк 
иши бла шагъырейлендирир му-
ратда Россейни МЧС-и пожарный 
бёлюмледе «ачыкъ эшиклени» 
кюнюн бардырады. Бу акция бизни 
республикада да башланнган-
ды. Аны чеклеринде биринчи от 
тюшюуге къажау федеральный 
службаны  уллу ёртенлени ёчюлтюу 
жаны бла бёлюмюнде экскурсия 
болгъанды. 

Анда къонакълагъа къыралда 
бла республикада бу службаны 

Ревматизмни хатасын-
дан чыкъгъан артрит кеси 
аллына башланып къалады. 
Саусуз анга жаланда жикле-
ри бузула башласа эс бура-
ды, таблеткаланы андан сора 
ичип башлайды.

Аурууну диагнозу не къа-
дар эртте салынса, артрит-
ни къыйыннга айланыуун 
тыйгъан аллай бир тынч 
болады.

Саусуз не 
затланы сезеди?

Артрит арталлыда сакъла-
май тургъанлай чыгъып къа-
лады эм саулукъну акъырын-
акъырын бузуп тебирейди. Ал-
лай кезиуде адамны къарыуу 
азаяды, саусуз сууукъсурайды, 
лимфа узеллери кёпчюйдюле. 
Аллай саусуз биле-биле арыкъ 
болады, алай анга эс хазна 
бурмайды.

Андан сора уа жикле ауруп 
башлайдыла: тёреде болуу-
чусуча, тобукъ жиклени эки 
жанлары да къыйнайдыла 
- ол ревматизмни хатасын-
дан чыкъгъан артритни шарт 
белгисиди. Аллай саусуз эрт-
тенликде бир сагъат тенгли  
заманны ичинде къыйналып 
атлайды, бармакъ жиклери, 
бууунлары, аякъ тюплери да 
къыйнайдыла аны. Адам ке-
син тийишлисича бакъмаса, 
бууунунда ревматизм ауруу 
чыгъады.

Аякъ ауруса, бек алгъа аны 
уллу бармагъы къыйнайды, 
терсине бюгюлюп башлайды, 
аны тюбюнде кёпчюу башлана-
ды. Тобукъ боюн эм жингирик 
жикле да бузулуп тебирейдиле.

Артритни хатасы жикледен 
башха жерлеге да жетеди: 
ревматоид узелле адамны 

Къабарты-Малкъарны про-
куратурасы  республикада ав-
томобиль жолла не халда бол-
гъанларын тинтгенди, бу жаны 
бла законодательствону толту-
рууда кёп кемчилик болгъанын 
ачыкълагъанды. Къарауланы 
кезиуюнде белгиленнгенича, 
аварияла аланы осаллыкъла-
рындан да кёп боладыла. Сёз 
ючюн, муниципал къуралыулада 
автомобиль жолланы бузулгъан 
жерлери 50 процентден 90 про-
центге дериди.

Жолланы осал халда болгъан-
лары жер-жерли властьланы 
Федеральный законда белги-
леннген борчларын толтурмагъ-
анлары бла да байламлыды. 
Андан сора да, кеслерини жер-
леринде автомобиль жолланы 
болумларын, халларын кеси 
кючлери бла  тамамлауну ма-
дарларын этерге къайгъырмагъ-
анларын да айтыргъа керекди. 

Жаланда 2012 жылны 1-чи 
кварталында окъуна КъМР-ни 
жеринде 171 жол- транспорт 
авария болгъанды. Аланы ке-
зиуюнде 38 адам ёлгенди, 240 
адам жаралы болгъанды.

Ол шартлагъа анализ этип 
къарагъан заманда ачыкъланн-
ганына кёре, бек кёп авария 
«Кавказ» федеральный жолда, 
Бахсан, Черек районда эм Про-
хладный шахарда болгъанды. 
Аны баш сылтауларындан бири 
- жолланы осаллыкъларыды.
Тинтиулени кезиуюнде белги-
легеннге кёре, Чегем шахарны 
жолларыны халлары техника 
мардалагъа келишмейдиле. 
Районну прокурору законнга бу-
зукълукъ этилгенин кетериу бла 
байламлы 10 кёргюзтюу этгенди, 
жер-жерли самоуправленияны 
органлары жолланы халына 

Россейни МВД-сыны Про-
хладный шахарда бёлюмюне 
02 телефон бла сёлешген адам 
«Юг строй арт» ООО-ну же-
ринде чалгъы чала тургъанлай 
гранат тапханын айтханды. 
Следствие-оператив къауум, 
экспертле, кинологла, сауутну 
чачдырыучу техника да алып, 

Ич ишлени эм ич аскерлени 
органларыны ветеранларыны 
Нальчик шахар советинде жыл 
санлары токъсаннга, сексеннге, 
жетмишге жетгенлени юби-
лейлерин, туугъан кюнлерин 
белгилеуге аталгъан къууанчлы 
жыйылыу болгъанды. Аллай ве-
теранланы арасында  А.Я Удова. 
М.Б. Алакаев, Х.Х. Кертиев, Б.К. 
Маремкулов, М.Х. Шамеев, Б.Б. 
Кунашев эм башхала бардыла.

Россейни МВД-сыны Нальчик-

Россейни МВД-сыны Красно-
дарда университетини филиа-
лыны усталыкъны кётюрюуню 
Север-Кавказ институтуну ста-
дионунда къуллугъун толтура 
тургъанлай ёлтюрюлген, Ки-
шиликни орденини кавалери 
Мисостов Артур Людиновични 
намысына футболдан 7-чи тур 
бардырылгъанды. Ол Наль-
чикде ведомстводан тышында 
бёлюмде  эки жыл бла жарым 
ишлегенди. Бу кезиуню ичинде 
окъуна кёргюзтгенди ол адам-
лыкъ даражасын, батырлыгъын. 
2005 жылда октябрьде боевикле 
Нальчикге чапханларында, ала-
ны къолларындан ёлгенди.

Ведомстводан тышында ох-
рананы батальонуну битеу къул-
лукъчулары спортну сюйген 
адамладыла. Аладан бирле 
чабышыуда, башхала къол кюч 
бла сермешледе,  тюрлю-тюрлю 
спорт оюнлада атларын айт-
дырадыла. Алагъа къараргъа 
уа хар жолдан кёп адам жый-
ылады.

Энчи батальонуну ючюнчю, 

Чегем шахарда грек-рим тутушу-
удан Чегем районну администра-
циясыны башчысыны саугъасына 
1997-99 жыллада туугъанланы ара-
ларында турнир бардырылгъанды. 
Андан Элбрус районну олимпиада 
резервни специализацияланнган 
сабий-жаш тёлю спорт школуну 
келечилери ахшы кёрюмдюле бла 
къайтхандыла. 

Биринчи жерни 42 килограмм 
ауурлукъда Аслан Толов алгъан-
ды. Экинчи жерлеге кеси ауур-
лукъларында Локияланы Ислам, 

Чалгъычыла гранат тапхандыла
алайгъа мычымай жетгендиле. 
Гранатны уллу сакълыкъ бла 
къоркъуусуз жерге элтип атдыр-
гъандыла.

Адам ачымагъанды. Бу шартха 
кёре тинтиу ишле бардырыла-
дыла.

КъМР-де МВД-ны 
пресс-службасы.

Тинтиуле не зат 
кёргюзтгендиле?

къарауда борчларын толтурмагъ-
анларын белгилеп, сюдге 9 дау 
къагъыт жибергенди эм РФ-ни 
Административ право низамгъа 
бузукълукъ этиуню кодексини 
12 34-чю статьясына кёре 5 иш 
ачханды.

Нальчик, Бахсан шахарланы, 
Терк, Бахсан, Черек районла-
ны прокурорлары да жоллада 
жюрюуню къоркъуусузлугъун 
жалчытыу  бла байламлы терс-
ликлери болгъанлагъа ол халда 
эсгертиуле этгендиле. Зольск 
районну прокуратурасы уа «Кав-
каз» федеральный жолгъа жу-
уукъ жерледе законсуз журтла, 
мекямла орнатылгъанлары бла 
байламлы РФ-ни Административ 
право низамгъа бузукълукъ этиу-
ню кодексини 11.21-чи статьясына 
кёре административ иш ачханды.

Республиканы прокуратура-
сыны органлары къараула бар-
дыргъан кезиуде автомобиль 
ызланы осал халда болгъанлары 
бла байламлы жер-жерли само-
управленияны органларына эм 
организацияларына жюрюуню 
къоркъуусузлугъуну юсюнден 
законодательствогъа этилген 
бузукълукъланы кетериу бла 
байламлы бир эсгертиу, 35 кёр-
гюзтюу этгендиле, жер-жерли 
самоуправленияны органлары 
жолланы тап халгъа келтириуде 
ишни къураугъа сансыз къарагъ-
анларыны юсюнден сюдлеге 
32 дау къагъыт жибергендиле. 
РФ-ни Административ право 
низамгъа бузукълукъ этиуню 
12.34-чю статьясына кёре - 7, 
11.21-чи статьясына кёре да бир 
административ иш ачхандыла эм 
дагъыда бир эсгертиу этгендиле. 

Басмагъа ТЕММОЛАНЫ 
Мухадин хазырлагъанды.

Ветеранла унутулмайдыла
де упрвлениясындан ветеранла-
ны алгъышларгъа энчи состав 
бла ишлеу жаны бла начальникни 
орунбасары ич службаны полков-
ниги В.З. Назранов келгенди. Ту-
угъан кюнлери белгиленнгенлени 
барысына да къууанчлы халда 
багъалы саугъала берилгенди-
ле. Жыйылыугъа къатышханла 
алагъа саулукъ, узакъ ёмюр 
тежегендиле.

ХОЛАЛАНЫ Марзият.

Батыр жашны эсгергендиле
бешинчи роталарыны коман-
далары бу кюнледе футбол 
ойнауда  фахмуларын, уста-
лыкъларын, жигерликлерин кёр-
гюзтгендиле. Бу жолгъу эриши-
уледе 3-чю ротаны аскерчилери 
хорлагъандыла.

Быллай эришиулеге хар жол-
дан да Артурну ахлулары келмей 
къалмайдыла. Футбол оюнда 
хорлагъан командагъа кёчюрю-
люучю кубокну А.Мисостовну  
атасы бергенди. Вратарь Барас-
би Тхакахов, бек иги футболчула 
Залимхан Бейтуганов бла  Мурат 
Гуков энчи саугъалагъа тийишли  
болгъандыла. Аладан сора да, 
3-чю ротаны футболчуларыны 
барысына да Артурну атасы-ана-
сы эсде къаллыкъ саугъала бер-
гендиле, ала тутхан ишлеринде 
бет жарыкълы болурларын сюй-
генлерин айтхандыла.

Елена СМОРОДА.
Россейни МВД-сыны КъМР-
де Управлениясыны ведом-

стводан тышында охранасыны 
пресс-службасы.

ГРЕК-РИМ ТУТУШУУ

Он алчы жер бла къайтхандыла
Далиб Алчагиров, Исса Шайкенов 
эм Толгъурланы Мухтар чыкъгъан-
дыла.  Курданланы Аскер, Будай-
ланы Омар, Гамайланы Темирлан, 
Хаджиланы Исмайыл, Батчаланы 
Ислам а ючюнчюле болгъандыла. 

Турнирни къурагъанла энчи 
саугъала да хазырлагъан эдиле. 
Аладан бирине бек иги техникасы 
ючюн Аслан Толов тийишли бол-
гъанды. Анга къонакъбайла сото-
вый телефон бергендиле. 

ТЕМИРЛАНЫ Анатолий.  

Ангылашынмагъан артрит

стороид дарманланы хайыр-
ланадыла. Аланы диагноз тох-
ташдырылгъандан сора бек 
азындан  3 айны ичинде ичерге 
керекди. Ала бла бирге саусуз 
ачытыуну тыйыучу препаратла-
ны да хайырланыргъа керекди. 
Ол борчла тамамланылгъан-
ларындан сора да, саулукъну 
жерине къайтарыу терапияны 
да этерге керекди. Аурууну 
къаты кезиуюнде пациентлеге 

жиклеге жарау этиу мадарла-
ны этерге тийишлиди. Багъыу 
физкультураны специалистлери 
жарашдыргъан комплекслерин 
хайырланып, бузулгъан жикле-
ни, къолланы эм бутланы ишле-
улерин игилендирирге керекди.

Саусузну санларын эм жикле-
рин игилендирир ючюн, жарау 
этиуню программасына гимна-
стика стенкада эм тренажёр-
лада этилиучю гимнастиканы, 

энчи массажны да хайырла-
ныргъа тийишлиди. Жикле бек 
къаты ауруп башлагъан эселе, 
тюрлю-тюрлю физиопроце-
дураланы да хайырлансагъыз 
игиди: ВЧ эм СВЧ терапияла, 
УФ облучение, алышыныучу 
магнит поле, фонофорез да иги 
болушадыла.

Аманнга айланмаз 
ючюн, не этерге 

керекди?
Ревматизм артритден ауругъ-

ан адамла стационарда багъыл-
гъандан сора энчи санаторий 
багъыуну этерге да борчлудула.  
Родон ванналаны этерге жарай 
эсе, ол процедураланы къый-
матлары да бек уллуду. 

Ауруу орталыкъ  даражалы 
эсе, воспалениягъа  къажау 
дарман терапия бла бирге дар-
манлы  балчыкъ багъыу да бек 
иги болушады.

Ол кезиуде  аутоген жарау 
этиу, музыка терапия, ийис 
терапия, сууда жюзюу, багъыу 
физкультураны тынч амаллары 
да иги болушадыла. Жиклеге 
жетген ауурлукъну да терк-терк 
тюрлендире турургъа керекди. 
Шаугютлени да ишсиз тутар-
гъа жарамайды. Массажистни 
башчылыгъы бла саусуз жукъ-
лардан алгъа аякъларына, 
бутларына, къолларына эм 
билеклерине да  профилактика 
массаж этерге керекди. Бирер 
сагъатны бассейнде жюзюп, ха-
уада жаяу айланыуну да унутуп 
къояргъа жарарыкъ тюйюлдю, 
тренажёрла да ишлегенлей 
туругъуз. Бу затла барысы да 
ауруугъа жюген салгъанлай 
турлукъдула, саулугъугъузну 
керекли халда тутарыкъдыла.

«Аргументы и факты» 
газет. 

Шерипа бла беш сабий ёсдюр-
гендиле. Жарсыугъа, жашладан 
бири аскер къуллугъун толтуруп 
юйюне къайтхандан сора кёп тур-
май ажымлы ёлгенди.

Сабийлерини бийик билимлери 
барды. Къызланы таматалары Жа-
ухар врачды. Нальчикде биринчи 
номерли шахар больницада иш-
лейди. Ортанчы Кяусар устазды. 
Нальчикде школда ингилиз тилден 
окъутады. Эгечлени гитчелери 
Зухура сатыу-алыу бла кюрешип 
тургъанды. Шёндю ол юч сабий-
ни анасыды, ишин къоюп алагъа 
къарайды.

Жашлары Юсюп кёп болмай 
юйдегили болгъанды. Аны да 
бир сабийи барды.Туудукъланы 
юслеринден айтханда, Жаухарны 
къызы Карина врачды. Жашы Та-
улан  Москвада бийик билим алып 
къайтханды.

Кяусарны къызы Жаннет да, 

КъМКъУ-ну медицина факульте-
тин бошап, жашау жолуна доктор 
усталыкъны сайлагъанды. Къа-
рындашы Кязим Нальчикде эл 
мюлк академияны бошагъанды. 
Зухураны уа юч жашы барды да, 
ала алыкъа школда окъуйдула. 

Камал бла Шерипа, бир бирле-
рини кёллерин ала, аяй, сакълай 
жашайдыла. Сабийлери да бирер 
жерде юйюр къурагъандыла. 
Терк-терк ата юйлерине келеди-
ле. Ала, туудукълары да, аладан 
туугъанла да келип, аппаларын 
бла ынналарын тансыкълайдыла.

Жарым ёмюрню бирге ётдюр-
ген Камал бла Шерипа, жууукъ-
ларын къууандыра, мындан ары-
сында да кёп жыл жашасынла.

ОСМАНЛАНЫ Хыйса.
СУРАТДА: Камал бла Шерипа 

(тобугъунда сабий бла) сабийле-
ри, туудукълары, жууукълары бла.

Умутландыргъан атламла
«Герпегеж элде шаудан сууланы 
качество жаны бла тинтиу». 

Окъуучула ишлерин районну 
администрациясында къоруулагъ-
андыла. Быллай эришиу биринчи 
кере бардырылгъанын эсге алсакъ, 
ала салыннган борчланы жети-
шимли толтургъандыла деп таукел 
айтыргъа боллукъду. Ала эксперт-
лени сорууларына мычымай тюз 
жууапла бергендиле, слайдла да 
кёргюзтгендиле.

Эришиуню итогларына кёре, би-
ринчи жерни Алим Хотов (Аушигер 
эл) алгъанды. Анга саугъагъа юч 
минг сом берилгенди. Ол кесини 
«Шималны кёгюню элберлери» 
деген ишинде хауа кенгликни ол 
жаны жылтырагъаны бла магнит 
буряланы къозгъалыуларыны ара-
ларында байламлыкъланы, алагъа 
кёре адамланы жашауларында 

болгъан тюрлениулени юслерин-
ден айта эди. 

Конкурсну призёрлары Гемула-
ны Аида (Герпегеж) бла Фатима 
Касимова (Аушигер)  экишер минг 
сом бла саугъаланнгандыла. Чек-
каланы Зайнаф (Къара-Суу) бла 
Хаджиланы Элдар (Къашхатау) 
лауреатла болгъандыла. 

Районну администрациясыны 
башчысы Темиржанланы Махти 
эришиу жыл сайын бардырыл-
лыгъын билдиргенди. Ол биринчи 
жерлени алалмагъанлагъа хорла-
тыу да алгъа барыргъа себеплик 
этеди, жангы оюмла излерге бо-
лушады, бир ишге да эс бурулмай 
къаллыкъ тюйюлдю, дегенди.

БЁЗЮЛАНЫ Залина.
Черек районну жер-жерли 

администрациясыны 
пресс-службасы.

Акция

Эбине тюзелиу кимге да артыкъ тюйюлдюЭбине тюзелиу кимге да артыкъ тюйюлдю

къуралыууну юсюнден айтхандыла. 
Сюйгенле пожарныйлени къалай 
ишлегенлерине, жарау этгенлерине, 
солугъанларына да къарагъандыла. 
Сабийлени от тюшюуде хайырла-
нылгъан бусагъатдагъы техника, 
оборудование, авария-къутхарыу 
ишле бардырыу процесс бла шагъ-
ырейлендиргендиле. Алагъа элли 
метр бийиклиги болгъан жайылгъан 
басхычны да кёргюзтгендиле. 

Андан сора къонакълагъа по-
жарный кийимлени къалай киерге 
кереклисин, къыйын болумгъа 

тюшгенни къутхарыуну амалла-
рын да ангылатхандыла. Ала ол 
затланы кеслери да кийгендиле. 
Сабийле пожарныйле кёп къатлы 
юйню ючюнчю этажына басхыч 
бла миннгенлерине сейир этип къа-
рагъандыла. Окъуучула экскурсия-
ны бек жаратхандыла, кёп жангы 
зат билгенлерин да айтхандыла.

Мурат АПАЖИХОВ.
РФ-ни МЧС-ини КъМР-де 

Баш управлениясыны 
пресс-службасы.

Жарым ёмюр - биргеЖарым ёмюр - бирге

терисинде, шаугютлеринде да 
къураладыла, полинейропатия, 
васкулит, бюйрек миорордит 
аурууланы чыгъарады.

Багъыу амалла
Аурууну айныуун тыяр ючюн, 

врачла терсейиуге къажау не-

гимнастика этерге окъуна жа-
рамайды. Аллай саусузлагъа 
методистни болушлугъу бла 
аз-аздан къымылдап жюрюу 
мадарланы этерге боллукъду. 
Андан сора уа энчи упражне-
нияланы, спорт реабилитация 
аппаратураны хайырланып, 


